

ՀԻՄՆԱՎՈՐՈՒՄ
««ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2022 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ԼՐԱՑՈՒՄՆԵՐ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2021 ԹՎԱԿԱՆԻ ԴԵԿՏԵՄԲԵՐԻ 23-Ի N 2121-Ն ՈՐՈՇՄԱՆ ՄԵՋ  ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ


Իրավական ակտի ընդունման անհրաժեշտությունը. 
Հայաստանի Հանրապետության կառավարության որոշման նախագծով նախատեսվում է ՀՀ ԿԳՄՍ նախարարության և ՀՀ Գեղարքունիքի մարզպետարանի ենթակայությամբ գործող մի շարք պետական ոչ առևտրային կազմակերպություններին հատկացնել կապիտալ դրամաշնորհներ՝ վերջիններիս խնայողությունների հաշվին: Այդ կազմակերպություններն են.
1. «Երևանի Մ.Գալշոյանի անվան թիվ 148 ավագ դպրոց» ՊՈԱԿ
2. «Երևանի Գ. Գյուլբենկյանի անվ. թիվ 190 ավագ դպրոց» ՊՈԱԿ
3. «Երևանի Գրիգոր Զոհրապի անվան հ. 97 ավագ դպրոց» ՊՈԱԿ
4. «Երևանի հ.46 ավագ դպրոց» ՊՈԱԿ
5. «Աբովյանի թիվ 4 ավագ դպրոց» ՊՈԱԿ
6. «Մարտունու Մ․Մելիք Շահումյանցի անվան N1 հիմնական դպրոց» ՊՈԱԿ
7. «Աստղաձոր գյուղի  միջնակարգ դպրոց» ՊՈԱԿ
8. «Գավառի Գեորգի Մնացականյանի անվան N7 միջնակարգ դպրոց» ՊՈԱԿ

Ընթացիկ իրավիճակը և խնդիրները.
Նախագծի անհրաժեշտությունն ելնում է այն հանգամանքից, որ մի շարք հանրակրթական ուսումնական հաստատություններ ունեն մասնակի նորոգման կամ գույքի ձեռքբերման կարիք: Միաժամանակ, տվյալ հաստատությունները պահպանման ծախսերի կատարման համար վերջին տարիներին ստացած պետական ֆինանսավորումներից ունեն խնայված միջոցներ: Հանրակրթական հաստատությունները ՀՀ պետական բյուջեից ֆինանսավորվում են բյուջետային ծախսերի տնտեսագիտական դասակարգման «Սուբսիդիաներ ոչ ֆինանսական պետական կազմակերպություններին» հոդվածով: ՀՀ կառավարության 2003 թվականի դեկտեմբերի 24-ի N 1937-Ն որոշմամբ հաստատված «Հայաստանի Հանրապետության պետական բյուջեից իրավաբանական անձանց սուբսիդիաների և դրամաշնորհների հատկացման» կարգի 3-րդ կետով արգելվում է սուբսիդիայով հատկացված գումարն ուղղել կապիտալ ակտիվների ձեռքբերմանը: Խնայված միջոցներն կապիտալ ծախսերին ուղղելու նպատակով՝ Նախագծով նախատեսվում է այդ միջոցներն փոխանցել Հայաստանի Հանրապետության պետական բյուջե՝ որպես «Նախորդ տարիների՝ ՀՀ պետական բյուջեից ծախսերի ֆինանսավորման նպատակով հատկացված գումարների (բացառությամբ փոխառու միջոցների) վերադարձից մուտքեր», ապա կապիտալ դրամաշոնրհների պայմանագրերով հատկացնել դպրոցներին:
«Երևանի Մ.Գալշոյանի անվան թիվ 148 ավագ դպրոց» ՊՈԱԿ 
Դպրոցն ունի անհրաժեշտություն՝ աշակերտական սեղաններ և աթոռներ ձեռք բերելու: Նախատեսվում է ձեռք բերել 26 սեղանների և աթոռների կոմպլեկտ: Առկա է անհրաժեշտ գույքի նախահաշիվ, որը կազմվել է 3 կազմակերպության կողմից ստացված գնային առաջարկների հիման վրա /փաստաթղթերը կցվում են/:
 Նախագծով նախատեսվում է դպրոցին հատկացնել 832.0 հազար դրամ գումար:
«Երևանի Գ. Գյուլբենկյանի անվ. թիվ 190 ավագ դպրոց» ՊՈԱԿ
Դպրոցի միջանցքներում անվտանգության նկատառումներով տեղադրված է տեսաձայնագրող անվտանգության համակարգ, որը ներկայումս անսարք է: Դպրոցը դիմել է դրանց վերանորոգման համար և ստացել է եզրակացություն /կցվում է/ առ այն, որ անսարք են միայն տեսաձայնագրիչները (DVR), որոնք ենթակա չեն վերանորոգման: Տեսաձայնագրիչ սարքերի ձեռքբերման համար կատարվել է գնային հարցում 2 կազմակերպությությունից: Հիմք ընդունելով ստացված գնաին առաջարկները՝ Նախագծով նախատեսվում է դպրոցին հատկացնել 234.2 հազար դրամ գումար:
«Երևանի Գրիգոր Զոհրապի անվան հ. 97 ավագ դպրոց» ՊՈԱԿ 
Դպրոցին ուսումնական գործընթացն առավել արդյունավետ կազմակերպելու նպատակով անհրաժեշտ է էլեկտրոնային գրատախտակ:  Ստացվել է գնային առաջարկ, որի հիման վրա Նախագծով նախատեսվում է դպրոցին հատկացնել 900.0 հազար դրամ գումար:

Երևանի հ.46 ավագ դպրոց» ՊՈԱԿ
Դպրոցի բնականոն աշխատանքի և ուսումնական պրոցեսի արդյունավետ կազմակերպման համար անհրաժեշտ է ձեռք բերել աշակերտների և ուսուցիչների համար սեղաններ և աթոռներ, ինչպես նաև գրատախտակ և պահարան: Առկա է անհրաժեշտ գույքի նախահաշիվ, որը կազմվել է 3 կազմակերպության կողմից ստացված գնային առաջարկների հիման վրա /փաստաթղթերը կցվում են/:
Նախագծով նախատեսվում է դպրոցին հատկացնել 934.0 հազար դրամ գումար:

«Աբովյանի թիվ 4 ավագ դպրոց» ՊՈԱԿ
Դպրոցի բնականոն աշխատանքի և ուսումնական պրոցեսի արդյունավետ կազմակերպման համար անհրաժեշտ է ձեռք բերել աշակերտների և ուսուցիչների համար սեղաններ և աթոռներ, ինչպես նաև պրոյեկտորի էկրան: Առկա է անհրաժեշտ գույքի նախահաշիվ, որը կազմվել է 3 կազմակերպության կողմից ստացված գնային առաջարկների հիման վրա /փաստաթղթերը կցվում են/:
Նախագծով նախատեսվում է դպրոցին հատկացնել 913.0 հազար դրամ գումար:

«Մարտունու Մ․Մելիք Շահումյանցի անվան N1 հիմնական դպրոց» ՊՈԱԿ
Նախագծով նախատեսվում է դպրոցին հատկացնել 3,818.9 հազար դրամ գումար՝ դպրոցի ճաշարանի ջեռուցման համակարգի տեղադրման աշխատանքների ձեռքբերման համար: Աշխատանքների ֆինանսավորման համար առկա են դրական փորձագիտական եզրակացություն ստացած նախագծանախահաշվային փաստաթղթեր: Դպրոցը նաև կնքել է կապալային աշխատանքների գնմն պայմանագիր՝ «Գնումների մասին» օրենքի 15-րդ հոդվածի 6-րդ մասին համապատասխան: Բոլոր փաստաթղթերը կցվում են:

«Աստղաձոր գյուղի  միջնակարգ դպրոց» ՊՈԱԿ 
Նախագծով նախատեսվում է դպրոցին հատկացնել 18,475.7 հազար դրամ գումար՝ դպրոցի մարզադահլիճի վերանորոգման աշխատանքների ձեռքբերման համար: Աշխատանքների ֆինանսավորման համար առկա են դրական փորձագիտական եզրակացություն ստացած նախագծանախահաշվային փաստաթղթեր: Դպրոցը նաև կնքել է կապալային աշխատանքների գնմն պայմանագիր՝ «Գնումների մասին» օրենքի 15-րդ հոդվածի 6-րդ մասին համապատասխան: Բոլոր փաստաթղթերը կցվում են:

«Գավառի Գեորգի Մնացականյանի անվան N 7 միջնակարգ դպրոց» ՊՈԱԿ
Նախագծով նախատեսվում է դպրոցին հատկացնել 2,297.0 հազար դրամ գումար՝ դպրոցի շենքի պատուհանների և պատուհանագոգերի փոխարինման աշխատանքների ձեռքբերման համար: Աշխատանքների ֆինանսավորման համար առկա են դրական փորձագիտական եզրակացություն ստացած նախագծանախահաշվային փաստաթղթեր: Դպրոցը նաև կնքել է կապալային աշխատանքների գնմն պայմանագիր՝ «Գնումների մասին» օրենքի 15-րդ հոդվածի 6-րդ մասին համապատասխան: Բոլոր փաստաթղթերը կցվում են:


Կարգավորման նպատակը և բնույթը. 
         Որոշման նախագծի ընդունմամբ մի շարք հանրակրթական ուսումնական հաստատություններ հնարավորություն կունենան կապիտալ ծախսեր կատարելու իրենց խնայողություններ հաշվին:
          
Նախագծի մշակման գործընթացում ներգրավված ինստիտուտները և անձինք.
ՀՀ կրթության, գիտության, մշակույթի և սպորտի նախարարության մասնագետները: 
 
Իրավական ակտի կիրարկման դեպքում ակնկալվող արդյունքը. 
Որոշման ընդունման արդյունքում կապահովվեն կրթության համար առավել բարենպաստ պայմաններ։
Իրավական ակտի ընդունման կապակցությամբ պետական կամ տեղական ինքնակառավարման մարմնի բյուջեում եկամուտների և ծախսերի ավելացման կամ նվազեցման անհրաժեշտություն.
««Հայաստանի Հանրապետության 2022 թվականի պետական բյուջեի մասին» օրենքում լրացումներ և Հայաստանի Հանրապետության կառավարության 2021 թվականի դեկտեմբերի 23-ի N 2121-Ն որոշման մեջ լրացումներ կատարելու մասին» Հայաստանի Հանրապետության կառավարության որոշման ընդունման կապակցությամբ Հայաստանի Հանրապետության պետական կամ տեղական ինքնակառավարման մարմնի բյուջեում նախատեսվում է եկամուտների և ծախսերի ավելացում 28,404.8 հազար դրամի չափով:
Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ.

Նախագիծը բխում է ՀՀ կառավարության 18.11.2021թ. N 1902-Լ որոշմամբ հաստատված ՀՀ կառավարության 2021-2026 թվականների գործունեության միջոցառումների ծրագրի 8-ր կետից՝ «կառուցել, հիմնանորոգել և վերանորոգել առնվազն 300 հանրակրթական ուսումնական հաստատություններ՝ ապահովել դրանց ամբողջական հագեցումը անհրաժեշտ գույքով և սարքավորումներով»:

Իրավական ակտի ընդունման կապակցությամբ այլ նորմատիվ իրավական ակտերի ընդունման անհրաժեշտություն.
1. Այլ իրավական ակտերում փոփոխությունների և/կամ լրացումների անհրաժեշտությունը.
Չի առաջացնում:

2. Միջազգային պայմանագրերով ստանձնած պարտավորությունների հետ համապատասխանությունը.
Համապատասխանում է:

Այլ տեղեկություններ.
Չկան:



